
საქართველოს
საკანონმდებლო
სიახლეები

იხელმძღვანელეთ
კანონმდებლობით

კანონპროექტი ნებაყოფლობითი კერძო პენსიის 
შესახებ

საქართველოს-ევროკავშირის ასოცირების 
ხელშეკრულებით გათვალისწინებული ვალდებულებების 
შესრულების მიზნით, 2022 წლის 10 ოქტომბერს 
საქართველოს პარლამენტში წარდგენილი იქნა 
კანონპროექტი ნებაყოფლობითი კერძო პენსიის შესახებ, 
რომლის მიზანია საქართველოში ნებაყოფლობითი კერძო 
საპენსიო ბაზრის განვითარება, აღნიშნულ ბაზარზე 
თავისუფალი კონკურენციის უზრუნველყოფა, 
ნებაყოფლობითი კერძო საპენსიო სქემების ფინანსური 
მდგრადობის უზრუნველყოფა, გრძელვადიანი 
ინვესტიციების წახალისება და მონაწილეებისა და 
ბენეფიციარების ინტერესების დაცვა.

კანონპროექტის მიხედვით, ნებაყოფლობითი კერძო 
საპენსიო საქმიანობის განხორციელების უფლება აქვს 
საქართველოში რეგისტრირებულ იურიდიულ პირებს, 
რომელსაც მოპოვებული აქვთ შესაბამისი ლიცენზია ან/და 
საქართველოს ფარგლებს გარეთ რეგისტრირებული 
იურიდიულ პირებს ამ კანონპროექტის შესაბამისად. 

საქართველოს ეროვნული ბანკის 
სამართლებრივი აქტები

საქართველოს ეროვნული ბანკის საბჭოს 2022 წლის 30 
სექტემბრის დადგენილება საქართველოს 
ტერიტორიაზე ყალბი ფულის ნიშნების გამოვლენის 
ფაქტებზე რეაგირების წესის დადგენის თაობაზე

დადგენილების მიზანია არსებითად შეიზღუდოს 
საქართველოს ტერიტორიაზე ყალბი ეროვნული და 
უცხოური ვალუტის გავრცელება. 

საფინანსო და არასაფინანსო სექტორის 
წარმომადგენელი, რომელიც ახორციელებს ნაღდ 
ფულთან დაკავშირებულ ოპერაციებს, ეკისრება 
საქართველოს ტერიტორიაზე ყალბი/საეჭვო ფულის 
ნიშნების გამოვლენის ვალდებულება. 

ყალბი ან/და საეჭვო ფულის ნიშნების აღმოჩენის 
შემთხვევაში ხორციელდება მათი მიმოქცევიდან 
დაუყონებლივ ამოღება და სათანადო ორგანოების 
დროული ინფორმირება. 

საეჭვო ფულის ნიშნებს უტარდებათ ექსპერტიზა. 
ექსპერტიზის შედეგად გამოვლენილი ყალბი ფული 
არ ანაზღაურდება და არ ექვემდებარება დაბრუნებას.

საქართველოს ეროვნული ბანკი უზრუნველყოფს 
შემოსული ყალბი ფულის ნიშნების აღრიცხვას, მათ 
საიმედო შენახვას და შემდგომ განადგურებას. 

დადგენილება მოქმედებს 2022 წლის 3 
ოქტომბრიდან. 

საქართველოს ეროვნული ბანკის პრეზიდენტის 2022 
წლის 24 ოქტომბრის ბრძანება № 145/04 კომუნიკაციის 
ერთიანი და უსაფრთხო ღია სტანდარტების შესახებ 
დებულების დამტკიცების თაობაზე

ბრძანება ვრცელდება საგადახდო მომსახურების 
პროვაიდერებზე, გადამხდელსა და მიმღებზე. 
ბრძანების მიზანია უზრუნველყოს:

• ეფექტური და უსაფრთხო კომუნიკაცია 
მომხმარებლის ანგარიშის ინფორმაციაზე 
წვდომისა და გადახდის განხორციელებისას; 

• კომუნიკაციის ერთიანი და უსაფრთხო ღია 
სტანდარტები ყველა მონაწილე მხარისათვის;

• ინფორმაციის კონფიდენციალურობისა და 
მთლიანობის დაცვა.

მონაცემების კონფიდენციალურობისა და 
მთლიანობის დასაცავად, საგადახდო მომსახურების 
პროვაიდერი ვალდებულია უზრუნველყოს:

• მხარეთა შორის კომუნიკაციის მიმდინარეობის 
მონაცემების საიმედო შიფრაცია;

• საგადახდო პროვაიდერის მიერ შეთავაზებული 
წვდომის სესიის პერიოდის შემცირება, 
შეძლებისდაგვარად, და ასეთი სესიის შეწყვეტა, 
მოთხოვნილი ქმედების დასრულებისთანავე;

• უსაფრთხოების პერსონიფიცირებული 
მახასიათებლების და ავთენტიფიკაციის კოდების 
მიმოცვლისას, ნებისმიერ დროს ნებისმიერი 
თანამშრომლის მიერ მათი პირდაპირ ან 
არაპირდაპირ წაკითხვის შესაძლებლობის 
შეზღუდვა. 

ბრძანება ძალაში შედის 2022 წლის 1 ნოემბრიდან.

საკანონმდებლო ცვლილებები ადამიანის 
უფლებათა ევროპული სასამართლოს 
გადაწყვეტილებების გათვალისწინების 
მიზნით

2022 წლის 18 ოქტომბერს საქართველოს პარლამენტმა 
მესამე მოსმენით მიიღო საკანონმდებლო 
ცვლილებების პაკეტი, რომლის მიხედვით, 
საქართველომ გამოხატა მზაობა, ადამიანის უფლებათა 
ევროპული სასამართლოს პრეცედენტული 
სამართლის განვითარების კვალდაკვალ ეროვნულ 
დონეზე იზრუნოს არსებული სტანდარტების 
დამკვიდრებაზე. ამ მიზნით, ცვლილებები შევიდა 
საქართველოს კანონმდებლობაში, მათ შორის:

• საქართველოს სამოქალაქო საპროცესო კოდექსში
• საქართველოს სისხლის სამართლის საპროცესო 

კოდექსში
• საქართველოს ადმინისტრაციულ საპროცესო 

კოდექსში
• საქართველოს საერთაშორისო ხელშეკრულებების 

შესახებ კანონში
ცვლილებების თანახმად, სასამართლო 
დოკუმენტები(სარჩელი, შესაგებელი, 
განჩინება/გადაწყვეტილება ა.შ.) შეიძლება შეიცავდეს 
ადამიანის უფლებათა და ძირითად თავისუფლებათა 
დაცვის კონვენციისა და მისი დამატებითი ოქმების 
ნორმებს და მსგავს სამართლებრივ საკითხზე 
ადამიანის უფლებათა ევროპული სასამართლოს 
პრეცედენტებს, რომლებსაც მხარის/სასამრთლოს 
პოზიცია ემყარება.

ამასთან, საქართველოს იუსტიციის სამინისტროს 
დაეკისრა ვალდებულება, აწარმოოს ადამიანის 
უფლებათა ევროპული სასამართლოს მიერ 
საქართველოს მიმართ გამოტანილი 
გადაწყვეტილებების/განჩინებების რეესტრი, ხოლო 
საქართველოს საკანონმდებლო მაცნეს -
გადაწყვეტილებების თარგმნა და მათი საჯაროდ 
გამოქვეყნება. 

ცვლილებები ძალაში შევიდა 2022 წლის 24 
ოქტომბერს.

კანონპროექტი სეკიურიტიზაციის შესახებ

2022 წლის 10 ოქტომბერს საქართველოს პარლამენტში 
წარდგენილ იქნა კანონპროექტი სეკიურიტიზაციის 
შესახებ.  კანონპროექტი აწესრიგებს 
სეკიურიტიზაციის გარიგებასთან, ჩართულ 
მხარეებთან და გარიგების შედეგად გამოშვებულ 
სეკიურიტიზაციის ინსტრუმენტთან დაკავშირებულ 
სამართლებრივ და ფინანსურ საკითხებს. 

სეკიურიტიზაცია გულისხმობს გარიგებას ან 
გარიგებათა ერთობლიობას, რომლის/რომელთა 
საფუძველზეც სეკიურიტიზაციის 
განმახორციელებელი იურიდიული პირი იღებს 
საბაზისო აქტივებთან დაკავშირებულ საკრედიტო 
რისკს საბაზისო აქტივების შეძენით ან სხვაგვარად 
(მათ შორის, დერივატივების დადებით) და უშვებს 
სეკიურიტიზაციის ინსტუმენტებს, რომელთა 
ღირებულება ან/და შემოსავლიანობა დამოკიდებულია 
ამგვარ რისკზე. 

სეკიურიტიზაციის ინსტრუმენტი არის საშუალება, 
რომელსაც სეკიურიტიზაციის განმახორციელებელი 
პირი იყენებს საბაზისო აქტივების შეძენის 
დასაფინანსებლად და რომელიც ხელმისაწვდომი 
იქნება ინვესტორებისათვის. სეკიურიტიზაციის 
ინსტრუმენტი შეიძლება იყოს:

• სასესხო ფასიანი ქაღალდი;
• სეკიურიტიზაციის ფონდის ერთული (პაი);
• სეკიურიტიზაციის კომპანიის აქცია/წილი;
• სესხის აღება 

შეკითხვების არსებობის შემთხვევაში, გთხოვთ მიმართოთ დელოიტის საქართველოს
ოფისის შესაბამის თანამშრომლებს: 

საკონტაქტო ინფორმაცია

გიორგი თავართქილაძე

საგადასახადო და იურიდიული
დეპარტამენტის დირექტორი

gtavartkiladze@deloitte.ge

გიორგი ხუროძე

იურიდიული სამსახურის უფროსი

gkhurodze@deloitte.ge

თბილისი

ბიზნეს ცენტრი King David

მერაბ ალექსიძის ქ. 12, მე-15 სართული

თბილისი, 0171, 

საქართველო

Tel: +995 (32) 224 45 66

Fax: +995 (32) 224 45 69 

დელოიტის შესახებ

დელოიტი გულისხმობს ერთ ან რამდენიმე დელოიტ ტუშ ტომაცუ ლიმიტედის კომპანიას ("DTTL"), მისი წევრი
კომპანიების გლობალურ ქსელს და მასთან დაკავშირებულ ორგანიზაციებს (ერთობლივად „ორგანიზაცია
დელოიტი“). DTTL (რომელიც ასევე მოიხსენება როგორც გლობალური ქსელი „დელოიტი“) და მისი ყოველი
წევრი წარმოადგენს იურიდიულად დამოუკიდებელ ცალკე პირს, რომელთაც არ აქვთ უფლება აიღონ
ერთმანეთის ვალდებულებები მესამე პირთან მიმართებაში. DTTL და მისი ყოველი წევრი კომპანია და მასთან
დაკავშირებული ორგანიზაცია პასუხისმგებელია მხოლოდ საკუთარ და არა ერთმანეთის ქმედებებსა და
უმოქმედობებზე. DTTL კლიენტებს არ უზრუნველყოფს სერვისის მიწოდებით. მეტი ინფორმაციის მისაღებად
ეწვიეთ ჩვენს ვებ-გვერდს www.deloitte.com/about.

დელოიტი არის აუდიტორული და მარწმუნებელი, საგადასახადო და იურიდიული, საკონსულტაციო, 
ფინანსური რჩევების და რისკების მართვის მომსახურებების წამყვანი მიმწოდებელი. ჩვენ კლიენტებს შორისაა
Fortune Global 500-ის დაახლოებით 90% და ასევე, ათასობით კერძო სექტორის კომპანია. ჩვენი
პროფესიონალები უზრუნველყოფენ ხანგრძლივი და გაზომვადი შედეგების მიღწევას, რაც ამყარებს
საზოგადოების რწმენას კაპიტალის ბაზრების მიმართ, ეხმარება კლიენტებს გარდაქმნასა და განვითარებაში და
საფუძველს უყრის ძლიერ ეკონომიკას, სამართლიან საზოგადოებას და მდგრად განვითარებას. დელოიტის
ისტორია 175 წელზე მეტს ითვლის და წარმოდგენილია 150-ზე მეტ ქვეყანაში. დელოიტის 345 000-ზე მეტი
პროფესიონალი მთელს მსოფლიოში მუშაობს იმ შედეგების მისაღწევად, რომლითაც ჩვენ შეგვიძლია ვიამაყოთ. 
დამატებითი ინფორმაციისთვის ეწვიეთ ჩვენს ვებ-გვერდს www.deloitte.com.

ეს შეტყობინება მოიცავს მხოლოდ ზოგად ინფორმაციას და შესაბამისად, არცერთი, დელოიტ ტუშ ტომაცუ
ლიმიტედის კომპანია ("DTTL"), მისი წევრი კომპანიების გლობალური ქსელი და მასთან დაკავშირებული
ორგანიზაციები (ერთობლივად წოდებულნი, როგორც „ორგანიზაცია დელოიტი“) ამ შეტყობინების საფუძველზე
არ ახორციელებს პროფესიულ კონსულტაციებს და მომსახურებას. რაიმე გადაწყვეტილების მიღებამდე ან
ქმედების განხორციელებამდე, რომელიც გავლენას იქონიებს თქვენს ფინანსებსა და ბიზნესზე, კონსულტაცია
უნდა გაიაროთ კვალიფიციურ კონსულტანტთან. 

დელოიტ ტუშ ტომაცუ ლიმიტედი (DTTL), მისი წევრი კომპანიები და მასთან დაკავშირებული ორგანიზაციები, 
თანამშრომლები და აგენტები არ იძლევიან არანაირ პირდაპირ ან ნაგულისხმევ რწმუნებას ან გარანტიას ამ
შეტყობინებაში მოცემული ინფორმაციის სიზუსტესა და სისრულეზე და არ არიან პასუხისმგებელი რაიმე
დანაკარგზე ან ნებისმიერი ზიანზე, რომელიც პირდაპირ ან ირიბად შეიძლება წარმოიქმნას ნებისმიერ პირთან
მიმართებაში, რომელიც ეყრდნობა ამ შეტყობინებას. DTTL და მისი წევრი კომპანიები და მასთან დაკავშირებული
ორგანიზაციები არიან იურიდიულად დამოუკიდებელი ცალკე პირები.

